
ԱԱՊ ՕՂԱԿԻ ՀԱՄԱՐ

ԵՄ ֆինանսական օգնությամբ 
ԱՀԿ-ն աջակցում է ՀՀ Առողջապա- 
հության նախարարությանը՝ ամրա- 
պնդել և հզորացնել ԱԱՊ օղակը և  
վարակիչ հիվանդությունների կա- 
ռավարմանն ու բուժմանն ուղղված 
ուղեցույցները ներկայացնել ԱԱՊ  
օղակի բժիշկներին։ 

Ներկայումս վերապատրաստման դաս- 
ընթացների միջոցով թերապևտները, ըն- 
տանեկան բժիշկները և մանկաբույժները 
ծանոթանում են ուղեցույցներին։ 

«Ապացուցողական բժշկության  
տվյալների և ԱՀԿ-ի առաջարկություն- 
ների հիման վրա մենք կարողացանք 
մշակել բավականին համապարփակ 
և հակիրճ ուղեցույցներ։ Վարակիչ հի- 
վանդությունների կառավարմանն ու  
բուժմանն ուղղված ուղեցույցները և  
ալգորիթմային քարտերը կօգնեն ԱԱՊ  
օղակի բժիշկներին ունենալ հիվանդ- 
ների բուժման միասնական մոտեցում», 
- նշել է ազգային ուղեցույցների համա- 
հեղինակ Սամվել Հայրումյանը։

Ուղեցույցների մշակման և վերա- 
պատրաստման դասընթացների կազ- 
մակերպման աշխատանքները հա- 
մակարգում է ԱԱԻ-ն՝ ԱՀԿ-ի տեխ- 
նիկական աջակցությամբ։

ԱՌՈՂՋԱՊԱՀՈՒԹՅԱՆ ԱԶԳԱՅԻՆ ԻՍՏԻՏՈՒՏՈՒՄ

Քննարկվեց ավելացված 
արժեքի հարկի հարցը
Առողջապահության նախարար Անահիտ 
Ավանեսյանն Առողջապահության ազգային 
ինստիտուտում հանդիպել է հանրապետության 
բժշկական կենտրոնների ղեկավարների և 
ֆինանսական մասի պատասխանատուների հետ:

Հանդիպման նպատակն էր առող- 
ջապահության ոլորտում ԱԱՀ-ի կի- 
րարկման և հնարավոր հետևանքների 
վերաբերյալ մասնագիտական 
քննարկումը:

Նախարարը կարևորել է նման ձևա- 
չափով հանդիպումը: Նա նշել է. 

«Բոլորս գիտենք, որ քննարկ- 
վող նախագիծն առավել խո- 
րը արմատներ ունի, որոնք ժա- 
մանակ առ ժամանակ հարցա- 
դրումներ են առաջ բերում, մաս- 
նավորապես՝ անհրաժեշտու- 
թյուն կա, արդյո՞ք, որ բժշկա- 
կան ծառայություններն 
ազատված լինեն ավելացված 
արժեքի հարկից, արդյո՞ք դա  
նպատակահարմար և արդյու- 
նավետ է: Ուստի քննարկում- 
ները շատ կարևոր են` ձևավո- 
րելու ոլորտի դիրքորոշումը, 
ինչպես նաև հանդես գալու 
մեկ միասնական ճակատով»:



«Ճամփորդում եմ  
առանց COVID-19-ի»  
նախագիծը 
կընդլայնվի

COVID-19|ՆՈՐՈՒԹՅՈՒՆՆԵՐ ԵՎ ՆՈՐ ԼՈՒԾՈՒՄՆԵՐ

Հայաստանի Հանրապետություն  
է ներկրվել COVID-19-ի դեմ պատ- 
վաստանյութի՝ COVAX FACILITY  
նախաձեռնության միջոցով առա- 
ջին խմբաքանակը՝ 24 հազար 
դեղաչափ: 

Այն նախատեսված է ռիսկի խմբե- 
րի, մասնավորապես՝ բուժաշխա- 
տողների, 65 տարեկան և բարձր 
տարիքի անձանց, քրոնիկական 
հիվանդների, տարեցների խնամքի  
կենտրոնների բնակիչների և աշ- 
խատակիցների, սոցիալական 
խնամքի կենտրոնների աշխատա- 
կիցների, կամավորության սկզ- 

բունքով, կորոնավիրուսային հի- 
վանդության դեմ պատվաստելու 
համար: 

COVID-19-ի դեմ AstraZeneca  
ընկերության պատվաստանյութը 
ձեռք է բերվել COVAX FACILITY  
նախաձեռնության շրջանակնե- 
րում: AstraZeneca պատվաս- 
տանյութն ունի ԱՀԿ-ի կողմից 
արտակարգ իրավիճակներում 
կիրառման թույլտվություն: 

Պատվաստանյութը կիրա- 
ռել ի է 18 տարեկան և բարձր 
տարիքի անձանց համար: 

ՆԵՐԿՐՎԵԼ Է 
ՊԱՏՎԱՍՏԱՆՅՈՒԹԻ 
ԱՌԱՋԻՆ ԽՄԲԱՔԱՆԱԿԸ

Եվրասիական զարգացման բանկի 
«Թվային նախաձեռնությունների 
հիմնադրամը» նախատեսում է ընդ- 
լայնել «Ճամփորդում եմ առանց 
COVID-19-ի» հավելվածը՝ հաշվի 
առնելով ծրագրի վերաբերյալ դրա- 
կան արձագանք ոչ միայն Ռուսաս- 
տանի, այլև այլ երկրների կառավա- 
րություններից: Մասնավորապես, 
առաջիկայում կստեղծվի ազգային 
սեգմենտ Ղազախստանի համար: 

Բացի այդ, աշխատանքներ են տար- 
վում նաև Տաջիկստանի հետ, նպատակ  
կա նախագիծը գործարկել Ուզբեկս- 
տանում ևս, ինչը հնարավորություն 
կտա ամբողջ Եվրասիական տարա- 
ծաշրջանում հարմարավետ պայման- 
ներ ստեղծել քաղաքացիների համար՝ 
կապված ազատ տեղաշարժի հետ:



COVID-19|ԵՂԵՔ ԶԳՈՆ ԵՎ ՏԵՂԵԿԱՑՎԱԾ

ՀՀ ԳԱԱ Մոլեկուլային կենսաբանու- 
թյան ինստիտուտի գիտաշխատողնե- 
րի և Հայ-Ռուսական համալսարանի 
կենսաինժեներիայի, կենսաինֆորմա- 
տիկայի և մոլեկուլային կենսաբանու- 
թյան ամբիոնի գիտաշխատողների 
կողմից իրականացվել են COVID-19-ի  
ևս 12 ամբողջական գենոմի վեր- 
ծանում՝ 3-րդ սերնդի սեկվենա- 
վորման կիրառմամբ։ 

Նմուշները տրամադրվել են ՀՀ ԱՆ 
Հիվանդությունների վերահսկման և 
կանխարգելման ազգային կենտրոնի 
կողմից, ս.թ.․ մարտի 18-ին։ 

Ի տարբերություն հունվար ամսվա հե- 
տազոտության, մարտին ստացված 
12 նմուշներից 10-ում հայտնաբերվել 
է կորոնավիրուսի բրիտանական շտա- 
մը (B.1.1.7, VOC-202012/01): 

Հաշվի առնելով այն հանգաման- 
քը, որ չի բացառվում տարբեր 
շտամ ներով վարակվելու հավա- 
նականությունը՝ Առողջապահու- 
թյան նախարարությունը ևս մեկ 
անգամ կոչ է անում խստորեն հե- 
տևել հակահամաճարակային 
կանոններին:

Վերջին ժամանակաընթացքում հասարակության շրջանում առկա անտարբեր, անզգույշ  
և ոչ զգոն վարքագիծն իր ուղղակի ազդեցությունը թողեց կորոնավիրուսային վիճակա- 
գրության վրա: Գիտակցելով, որ առողջապահության ոլորտի ռեսուրսներն անսպառ չեն, 
յուրաքանչյուրիս պարտքն է բացառել համակարգի գերծանրաբեռնվածությունը:

ՀԱՅԱՍՏԱՆՈՒՄ ՀԱՅՏՆԱԲԵՐՎԵԼ Է ՆՈՐ ԿՈՐՈՆԱՎԻՐՈՒՍԻ 
ԲՐԻՏԱՆԱԿԱՆ ՇՏԱՄՈՎ ՎԱՐԱԿՎԱԾՈՒԹՅԱՆ 10 ԴԵՊՔ



Հասարակայնության հետ կապերի բաժնի ղեկավար 
Լուսինե Հովհաննիսյան

Խմբագիրներ՝ Մարո Գաբրիել յան, Նարինե Ավետիսյան
Համակարգչային ձևավորումը՝ Անդրեյ Աստվածատրյանի

